Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 17eg o Fawrth, 2009 yn Ysgol Gynradd Cwm y Glo.

1. Croesawodd ER bawb i’r cyfarfod yn enwedig y Cynghorydd Sir, Charles Jones a PCSO Michael Couling. 
2.
Yn bresennol: Cyngh. Eryl Roberts (ER), Cyngh. Alan Pritchard (AP), Cyngh. Meirwen Lloyd (ML), Cyngh. Hefin Jones (HJ), Cyngh. Goronwy Hughes (GH), Cyngh. Avril Jones (AJ), Cyngh. Clifford Williams (CW), Cyngh. Nan Humphreys (NH), Cyngh. Rhian Thomas (RhT), Cynghorydd Charles Jones (CJ), PCSO Michael Couling (MC) ac Emma Williams (clerc).
Ymddiheuriadau: Cyngh. Arwel Thomas (AT), Cyngh. Meryl Green (MG), Cyngh. Delyth Tomos (DT), Cyngh. Brian Jones (BJ) a Cyngh. Derfel Jones (DJ).
3. Cyfarfod gyda PCSO Michael Couling, Gorsaf Heddlu Llanberis: Dechreuodd CJ drwy egluro ei fod wedi cwyno yn swyddogol i’r heddlu am gynlluniau i ychwanegu Rhiwlas, Bethel a’r Felinheli at ardal gymunedol PCSO Couling sydd eisioes yn ardal fawr iawn. Dywedodd ei fod newydd dderbyn cadarnhad gan yr Arolygydd Keith Ellis na fydd Bethel a’r Felinheli yn ymuno ond y bydd Rhiwlas gan fod Rhiwlas o fewn ward Penisarwaun fel gweddill ardal y PCSO. 
Gofynnwyd i MC sawl canran o’i amser sydd yn cael ei dreulio yn Llanrug a Chwm y Glo. Dywedodd nad oedd yn ganran uchel gan fod trafnidiaeth yn broblem gydag ef yn gorfod rhannu cerbyd gyda galwadau 999 a’r cerbyd ond ar gael iddo bob yn ail wythnos. Cyfaddefodd bod rhan uchel o’i amser yn cael ei dreulio yn Llanberis gan ei fod wedi ei sefydlu yno. Mynegodd pawb bryder am yr annhegwch hyn oherwydd maint Llanrug o’i gymharu gyda Llanberis.
Awgrymodd CJ ein bod yn ysgrifennu llythyr at yr Uwch Prif Arolygydd Geraint Anwyl yn pwysleisio iddo bod Llanrug llawer mwy o ran maint na Llanberis ac felly, ein bod yn credu y dylem weld fwy o amser y PCSO a’r CBM yn cael ei dreulio yn Llanrug nac yn Llanberis. Dylem hefyd bwysleisio ein bod yn credu bod y gwasanaeth yr ydym yn ei dderbyn yn dioddef o ganlyniad i ddiffyg trafnidiaeth gan yr Heddlu cymunedol.
Dywedodd MC fod yr heddlu yn ymateb i stategau ac os nad yw pobl yn ffonio i gwyno a’r cŵyn yn cael ei nodi yn ffurfiol, nid yw’r broblem yn cael ei ystyried gan yr heddlu. O ganlyniad, dywedodd ei bod yn hanfodol bwysig i bawb gwyno er mwyn i’r heddlu asesu difrifoldeb y sefyllfaoedd, e.e, yfed o dan oed yn y caeau chwarae, ayyb. Dywedodd fod yr heddlu yn asesu ble i dreulio eu hamser a’u hadnoddau o ganlyniad i’r stategau cwynion ac os nad oes cwynion, ni fydd dim yn cael ei wneud amdanynt. Ategodd ei bod yn bwysig gofyn am yr ‘Event number’ pan yn cwyno er mwyn cael ffonio yn ôl i gael gwybod beth a gafodd ei wneud ynghylch y gŵyn.

Dywedodd CW ei fod wedi colli calon gyda chwyno am ymddygiad pobl ifanc yng nghae chwarae Nant y Glyn. Dywedodd fod yr heddlu mor araf deg yn ymateb nes fod y pobl ifanc wedi ymadael erbyn i’r heddlu ddod i weld y safle. Ychwanegodd y dylai’r heddlu fod yn cerdded o amgylch y safle ar nôs Wener fel bod yr ymddygiad yma yn peidio. 

Daethpwyd yn ôl i’r canlyniad fod yn rhaid cael mwy o bresenoldeb yr Heddlu yn Llanrug gyda GH yn ychwanegu mai bwriad cyflwyno plysmyn PCSO oedd i gynyddu presenoldeb yr Heddlu yn y pentref ond mai’r gwir amdani yw fod eu presenoldeb wedi lleihau. Ategodd NH drwy ddweud bod y sefyllfa diffyg trafnidiaeth yn chwerthinllyd – fod yr heddlu yma i wasanaethu’r cymunedau ond nad oedd trafnidiaeth ar gael iddynt ddod i’r gymuned. 

Penderfynwyd cynnwys y canlynol yn y llythyr i’w yrru i’r Heddlu a gyfeirwyd ato uchod:

· Nad ydyw’r Heddlu yn weladwy mewn rhannau o’r gymuned maent yn ei wasanaethu.

· Egluro ein bod yn deall y dylem weld y PCSO bob yn ail wythnos (pan mae’r car gydag ef) ond nad ydym yn ei weld hyd yn oed pob bythefnos. 
· Egluro ein bod yn credu fod y gwasanaeth yn dioddef oherwydd rhywbeth mor hawdd i’w ddatrys â diffyg trafnidiaeth.

Gofynnodd HJ i’r PCSO pe byddai yn gallu dod i Lanrug yn reolaidd, e.e, 2 awr pob wythnos gan y byddai hyn yn delio gyda’r diffyg presenoldeb. Dywedodd MC y byddai yn ymchwilio i hyn. 

Aethpwyd ymlaen i drafod y gwydrau yng nghae chwarae Nant y Glyn. Eglurodd MC fod yr heddlu am ddod i Lanrug yn ystod y ddau nôs Wener nesaf er mwyn ceisio rheoli ymddygiad gwrth gymdeithasol. Roedd hyn yn digwydd o ganlyniad i ymladd ac ymosodiadau ar fwsiau Arriva yn y pentref yn ddiweddar. Dywedodd CJ fod rhai o drigolion y pentref (sydd yn gysylltiedig â Llewod Llanrug) wedi cynnig glanhau y gwydrau yn y cae yn reolaidd ac yn wirfoddol, ac wedi dangos diddordeb mewn bod ar bwyllgor y cae chwarae. Trafodwyd y pwyllgor hwnnw, a dywedwyd nad ydoedd wedi cyfarfod ers tua dwy flynedd. Dywedodd GH ei fod yn Gadeirydd ar y pwyllgor ac y byddai yn galw cyfarfod yn fuan i edrych ar yr aelodaeth ac ati. 
Trafodwyd safle garej Hafod. Dywedodd MC ei fod wedi siarad gyda’r perchennog a’i fod ef wedi addo gwneud y safle yn ddiogel. Dywedodd y byddai yn dychwelyd i’r safle os nad oedd dim wedi ei wneud ymhen y mis.

Dywedwyd fod parcio ar y sgwâr yn Llanrug yn beryglus gyda phobl yn parcio ym mhob man ac ddim yn cymryd sylw o’r llinellau dwbl melyn. Gofynnodd CJ pe byddai MC yn gallu cadw llygaid ar y sefyllfa ac i ddychryn pobl i beidio a pharcio yno drwy fygwth tocynnau.

Cododd AJ broblem fawr sydd ym mhentref Cwm y Glo, fod pobl yn parcio yn y safle bws ac o’r herwydd, nid yw dau fws yn gallu pasio eu gilydd, ac yn gorfod gyrru yn ôl trwy’r pentref neu osgoi’r pentref yn gyfan gwbl sydd yn golygu nad yw’r trigolion yn gallu cael y bws. Addawodd MC fynd i weld y pobl sydd yn parcio yn y safle a’u rhybuddio i beidio a pharcio yno. Diolchodd ER i MC a CJ am fynychu’r cyfarfod a gadawodd y ddau.
4. Datgan Buddiant Personol: I’w datgelu fel y maent yn codi.

5. Cadarnhau Cofnodion: Cadarnhawyd y cofnodion. Cynnigwyd gan AP ac eilwyd gan AJ. 
6. Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd GH fod y gwaith ar lwybr Ogwen bron a’i gwblhau. Diolchodd ER iddo am ei waith gyda’r gwaith hwn. 
· Dywedodd GH ei fod am fynd i weld perchennog Celtic Windows. 

· Cadarnhaodd y clerc nad oedd wedi derbyn ateb gan y pensaer a penderfynwyd cymryd hyn fel cadarnhad nad oedd ef eisiau parhau i weithio ar y prosiect.

· Dywedodd GH ei fod wedi codi costau’r clerc fel y penderfynwyd yn ystod y cyfarfod diwethaf a’i bod wedi derbyn codiad cyflog wedi ei ddyddio yn ôl i Ebrill 2008 wedi i hyn gael ei gymeradwyo yn genedlaethol.
7. Gwelliannau i barc chwarae Glanmoelyn: Dywedodd y clerc ei bod wedi bod yn gweld aelod o staff yn Nat West Caernarfon ac wedi pwysleisio bod angen yr arian arnom i barhau gyda’r gwelliannau i’r parc. Eglurodd y wraig yno y byddai yn gyrru’r papurau i lawr i’r brif swyddfa ac y byddai yn ceisio cael ateb mor fuan a phosib.
8. Adborth am welliannau i barc chwarae Cwm y Glo: Dywedodd ER fod llanastr mawr yng Nghwm y Glo ac y byddai yn rhaid gwneud rhywbeth i wella’r sefyllfa. Byddai hyn yn rywbeth i’w ystyried yn ystod y cyfarfod nesaf pan yn trafod cyllideb 2009-10.
9.  Llwybrau Cyhoeddus: Gweler pwynt 6 uchod.
10. Adolygiad o reolau mewnol y Cyngor 2008-09: Dywedodd GH ei fod wedi perfformio’r adolygiad a’i fod wedi dychwelyd y ddogfen i’r clerc. 
11. Asesiad Risg 2008-09: Dywedodd GH ei fod wedi perfformio’r asesiad a’i fod wedi dychwelyd y ddogfen i’r clerc.
12. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C09A/0026/23/MG: Cais materion a gadwyd yn ôl – Adeiladu 12 tŷ Ffordd Llanberis, Llanrug.
GWRTHODWYD:

· C08A/0697/23/AM: Adeiladu 11 ty dros y ffordd i Garej Hafod, Llanrug.
Ceisiadau o’r newydd:

· C08A/0731/23/R3: Estyniad ochr a cefn (unllawr) 1 Rhos Rug, Llanrug. Dim gwrthwynebiad  Cynnig - CW, Eilio - AJ.

· C09A/0102/23/LL: Lolfa wydr, Fron, 8 Gwel y Mynydd, Llanrug. Dim gwrthwynebiad  Cynnig - CW, Eilio - ML.

· C09A/0103/23/LL: Estyniad ochr a chefn deulawr, 61 Stad Glanffynnon, Llanrug. Dim gwrthwynebiad  Cynnig - AP, Eilio - HJ.

· C09A/0130/23/MG: Codi tŷ deulawr newydd (cymeradwywyd fel cais amlinellol blaenorol) tir ger 4 Tai Tan y Coed, Ceunant, Llanrug.Gwrthwynebu gan nad ydyw yn gweddu gyda gweddill yr ardal. Nid ydyw yn adlewyrchu’r rhes na’r amgylchedd ac y byddai’r fynedfa newydd yn beryglus: Cynnig GH, Eilio NH.
Gadawodd AP y cyfarfod.

13. Cyllideb:
(a) Taliadau – 
Cyflog Chwefror 09

100820     £238.45


Trinity Mirror - Hysbyseb
100819     £141.45


Costau a Llog Banc


       £16.42






     £396.82
(b)Derbyniadau: 
Llog banc                  £0.89



Angladdau            £500.00




                  £500.89
(c) Ceisiadau am gymorth: 

Lleol:

(i)
Ysgol Feithrin Llanrug: £600. Roedd RhT yn datgan diddordeb. Diolchodd ar ran yr Ysgol Feithrin.

(ii)
Sefydliad Coffa Llanrug: £2,000. Roedd GH yn datgan diddordeb. Diolchodd ar ran y Sefydliad.

(iii)
Cynllun Efe: £500.


Clwb Peldroed Llanrug Unedig: £600.

Tu allan i’r gymuned:

(iv)
NWASBAH. £120.
(v)
Childline/NSPCC. £50.
(vi)
Sefydliad Aren Cymru. £50.
(vii)
Macmillan Cymorth Canser. £120.
(viii)
Cymorth i Ddioddefwyr Cymru. £50.
(ix)
Cyfeillion y Samariaid. £50.
(x)
Shelter Cymru. £50.
(xi)
Dawns i bawb. £50.
(xii)
Clwb Rygbi Caernarfon. £200.
(xiii)
Age Concern. £120.
(xiv)
Cymdeithas Alzheimer’s. £120.
(xv)
Cymdeithas y Byddar. £50.
(xvi)
Ymddiriedolaeth Nant Gwrtheyrn. £100.
Heb dderbyn ateb gan Marie Curie, Gisda, Croes Goch Brydeinig, BHF, Cronfa Goffa RH Owen.Dywedwyd nad oedd y Seindorf wedi rhoi cais i fewn am y flwyddyn hon a cytunwyd i roi £600 pan fyddai’r clerc yn derbyn eu cais. Mynegodd AJ ddiddordeb.

Cafodd y cyfranniadau uchod eu cynnig gan GH ac eilio gan AJ.
Ch) Adroddiad Ariannol a Chyllideb Drafft 2009-10: Cyflwynodd y clerc yr adroddiad ariannol a chyllideb draft ar gyfer 2009-10. Trafodwyd ambell i syniad ar gyfer y gyllideb orffenedig megis plannu cennin pedr, tacluso a gosod meinciau. Penderfynwyd trafod a chymeradwyo’r gyllideb mis nesaf.
14. Y Fynwent:

i. Diogelwch – Dim.
ii. Cyffredinol: 

iii. Incwm Angladdau – £500.
15. Heddlu: Gweler pwynt 3 uchod. 
16. Materion gan y Cynghorwyr: Holodd HJ am y Tesco newydd sydd am ei adeiladu yng Nghaernarfon. Penderfynwyd trafod hyn mis nesaf.
17. Gohebiaeth: 
(a) Oddi wrth Cyngor Gwynedd:

Cyfadran yr Amgylchedd:

· Diwygiadau Arfaethedig pellach i Gynllun Datblygu Unedol Gwynedd, Chwefror 2009. Rhifau ffôn i gael gwybodaeth pellach a chyfeiriad gwefan.
· Canllawiau Cynllunio Atodol Drafft i Gynllun Datblygu Unedol Gwynedd, Mawrth 2009. Sylwadau i’w cyflwyno erbyn 5yh, 24 Ebrill, 2009.
· Croesawu sylwadau am osod llinellau dwbl melyn ar droead Nant y Glyn, Llanrug a gosod llinellau ‘zig zag’ tu allan i Ysgol Gynradd Llanrug. Penderfynwyd ysgrifennu i ddatgan dim gwrthwynebiad i’r ddogfen.
(a) Eraill:

(i)
Un Llais Cymru – Adnewyddu aelodaeth Un Llais Cymru 2009/10, £320. Penderfynwyd ei adnewyddu.
(ii) 
Cyngor Iechyd Cymuned – Digwyddiad Ymgynghori Lleol Dydd Mercher, 1af o Ebrill, Siambr Dafydd Orwig, Cyngor Gwynedd, Caernarfon – 9-12 o’r gloch. Dywedodd ER ei bod ar y Cyngor. Dywedodd ei bod am fynychu’r cyfarfod ac y byddai yn adrodd yn ôl i’r Cyngor fis nesaf.
(iii)
Derbyneb £184 a dalwyd i Hacker Young.

(iv) Pecyn gan Digital UK am y newid i deledu digidol.

(v) Cynulliad Cenedlaethol – ‘Posteri Dweud eich Dweud,’ cais i’w harddangos.
(vi) Cyngor Tref Frenhinol Caernarfon – cais i arddangos posteri ‘Race for Life’ y nein hardal.

(vii) Un Llais Cymru – Gwahoddiad i’r Cyngor fod yn rhan o’r arbrawf prosiect e-fasnachu.

18.
Materion Eraill:
· Ffordd Osgoi Caernarfon.

· Archwiliad caeau chwarae Llanrug. Eglurodd y clerc fod cyfarpar y caeau chwarae wedi eu harchwilio gan GL Jones, Bethesda a’u bod wedi gwneud argymhellion. Penderfynwyd dweud wrthynt am wneud y gwaith a gofyn am bris iddynt am y peintio.
Arwyddwyd: ……………………………………. Dyddiad: ………………………………

Dyddiad y cyfarfod nesaf nôs Fawrth, 21ain o Ebrill, 2009, Y Sefydliad Coffa, Llanrug. 

